José Javier Monzón Romé jaunak galdera egin du “Laguntzak, etxeko laguntza pertsonala emateko” izeneko kontusailaren betetze-mailari eta aplikazioari  buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2008ko irailaren 13ko 55. Nafarroako Parlamentuko Aldizkari Ofizialean.

Iruñean, 2008ko urriaren 13an

Lehendakaria: Elena Torres Miranda

ERANTZUNA

Socialistas del Parlamento de Navarra parlamentu-taldeari atxikitako foru parlamentari José Javier Monzón Romé jaunak ahozko galdera egin du “Etxean bertan ematen diren zerbitzu pertsonalentzako laguntzak” kontusailaren gauzatzeari eta aplikazioari buruz. Gero idatziz erantzuteko galdera bihurtu da galdera hori. Hona hemen Familia, Gazteria, Kirol eta Gizarte Gaietako kontseilariaren erantzuna: 

920006 91830 4809 231402 kontusailak, “Etxean bertan ematen diren zerbitzu pertsonalentzako laguntzak” izenekoak, laguntza ekonomikoen finantzaketa du helburu, mendekotasun egoeran dauden pertsonek laguntza pertsonala izan dezaten haien inguru familiar edo sozialean.

Helburu horrekin onartu zen 2008rako laguntzen deialdia, Familia, Gazteria, Kirol eta Gizarte Gaietako kontseilariaren urtarrilaren 28ko 22/2008 Foru Aginduaren bitartez. 

Haren ondorioz, 6.087 pertsonak laguntza izan dute 2008an, eta, gaur egun, 5.493 pertsonak jasotzen dute laguntza hori.

Kontusailaren hasierako kreditua 28.700.000,00 eurokoa zen. Handitu zitekeen kontusaila izanik, hala egin dugu, eta, gaur egun, 31.169.000,00 eurora iritsi da kopuru hori. Kopuru osoa baimentze-fasean dago, 1.161.345,56 euro xedapen-fasean daude eta 24.032.746,01 euro betebehar-fasean.

Iruñean, 2008ko urriaren 6an

Familia, Gazteria, Kirol eta Gizarte Gaietako kontseilaria: María Isabel García Malo

